
Экзамен ĕçĕн тытăмĕ 

 Пĕтĕм ĕç 3 пайран тăрать. 

1-мĕш пайра – итленĕ текста çывăх изложени 

çырмалла. Изложенири сăмах шучĕ 70-тен кая 

пулмалла мар. 

 

Текста тимлĕ итлĕр те ăна  

çывăх изложени çырăр. 

 

 



Изложени тексчĕ 

Кашни этемĕн телей виçи хăйне майлă. Пĕриншĕн лайăх мӑшӑр тупни – чи пысăк 

телей. Иккĕмĕшĕ сăра курки аллине лексенех хăйне телейлĕ тесе шутлать. Виççĕмĕшĕн 

телейĕ тыр-пул хăçан тата мĕнле акса хăварнипе çыхăннă. Иван Яковлевич вара хăй 

телейне халăх телейĕнчен уйрăм курма пултараймасть. Тăван халăх хăйне паян телейлĕ 

тесе каласан вăл та хăйне паян эпĕ телейлĕ тесе калĕ. Шел те, паянлăха халăх апла 

калаймасть-ха. Эппин, Иван Яковлевич та хăйне телейлĕ тесе шутлаймасть.Унăн халăха 

телейлĕ тăвассишĕн ытларах та ытларах ĕçлес пулать… 

Арçын ачасен класĕнче вĕренекенсем питĕ килĕшеççĕ Иван Яковлевича. Чăнах та, 

маттур ачасем унта. Вĕсемшĕн савăнмалăх пур. Çакă – унăн телейĕн пĕр пайĕ. 

Вĕренекенсем – тĕрлĕ çĕртен. Акă Константин Иванов… Пушкăрт чăвашĕ, маларах икĕ 

çул арçын ачасен шкул çумĕнчи пуçламăш училищинче вĕренчĕ. Питĕ маттурскер: 

сăрлама та, çырма та пултарать, юрлама та ăста. Тăрăшсан чăн- чăн художника та 

тухӗ…  

Николай Васильев – Шупашкар енчисем, Иккасси ялĕнчен. Тĕлĕнмелле çивĕч чĕлхеллĕ. 

Тепĕр ача килĕшрĕ Яковлева. Ку вӑл – Етĕрне енчен Исментер ялĕнчен килнĕ Даниил 

Семенов.  

Сĕве тăрăхĕнчен килнӗ Тăхăрьял ачи Тимкка Семенов (ăна ялта Тайăр Тимкки теççĕ 

иккен) питĕ маттур пулас, теме те пĕлесшĕн çунать…  

«Кусем халăхшăн тăрӑшакансем пулĕç», – шухăшларĕ Яковлев ачасем патĕнчен 

черетлĕ урокран тухнă май. (Юхма Мишши çырни тăрăх.) 

 



Çырса памалли сӑмахсем: 

 

Николай Васильев, Иккасси, Етӗрне, 

Исментер, Даниил Семенов, Тимкка Семенов. 

 



Ачасен ĕçĕсем 



Ачасен ĕçĕсем 



Текстпа пӗрремӗш хут паллашни 

• Текста тимлӗн итлемелле, содержанине ас туса юлма, текстри 

сюжет йӗрне ҫирӗп тытса пыма тӑрӑшмалла.  

• Текста ҫывӑх план е тӗрев конспекчӗн пайӗсене ҫырса хума 

юрать. Чи шанчӑклӑ мел – вуланӑ текста ас туса юлма тӑрӑшни. 

• Текста мӗнле стильпе ҫырнине, темине, тӗп шухӑшне палӑртма 

тӑрӑшмалла, ума тӑратнӑ проблема ҫине автор мӗнле пӑхнине 

асӑрхамалла. Ҫавсем ҫине таянса ансат план йӗркелемелле.  

 



Текстпа иккӗмӗш хут паллашни 

 

 

Текст миҫе пайран тӑнине, тӗп шухӑша палӑртакан 

сӑмахсене, пӗр абзацран теприн патне куҫма пулӑшакан 

сӑмахсемпе предложенисене ҫырса пыма юрать. Калаҫу 

тата стиль тӗлӗшӗнчен уйрӑмах куҫа курӑнакан сӑмахсене 

ҫырса хӑвармалла. Манерӗ енчен тӗп вырӑнта мӗнле 

пуплев (калав, сӑнлав, ӑслав) тӑнине ӑнланмалла. 



Шута илӗр! 

• Изложени оригиналпа туллин тӳр килме тивӗҫлӗ.   

• Оригиналта ҫуккине хушса ҫырма юрамасть.  

• Текстӑн стильне сыхласа хӑвармалла.  

• Илемлӗх, кӑмӑл-туйӑм мелӗсем мӗнле палӑрнине шута 

илмелле. 

• Сӑмах пӗлтерӗшне контекстра тишкермелле.  

• Сӑнарлӑ сӑмахсемпе сӑмах майлашӑвӗсене шута 

илмелле.  

• Текстӑн темипе тӗп шухӑшне тӗрӗс тупмалла.  



Çырса пырӑр! 

 Текстӑн тӗп сӑмахӗсене ҫырса пырӑр 

 

• пайӑр ятсене; 

• пӗтӗмӗшле пӗлтерӗшлӗ япала ячӗсене; 

• фактсене; 

• датӑсене; 

• час-час тӗл пулакан сӑмахсене; 

• синонимсемпе антонимсене. 

 Вӗсем текстӑн тӗп шухӑшне уҫса пама пулӑшӗҫ. 

 1 факт йăнăшĕ пулсан – 1 балл чакать 

 2 е ытларах факт йăнăшĕ пулсан – 2 балл чакать 

 

 



План тӑвасси 

Кашни пункт валли фактсем хатӗрлес пулать.  

– текстра чи пӗлтерӗшли мӗн иккенне палӑртӑр;  

– чи кирлине автор мӗнле майпа кӑтартнине пӗлӗр; автор 

сӑмахӗсемпе усӑ курса тезиссем хатӗрлӗр;  

– текстӑн тӗп тезисне уйӑрӑр;  

– текстӑн кӳртӗм пайне тупӑр;  

– абзацсене е шухӑшсене тӗпе хурса тунӑ планӑн пункчӗсене ҫырса 

хурӑр;  

– пӗтӗмлетӳре мӗн каламалли ҫинчен шухӑшлӑр.  



Асра тытăр! 

Изложени текстне 1-мĕш сăпатран çырнă 

пулсан – ачан та 1-мĕш сăпатран 

çырмалла. 

Апла тумасан – факт йăнăшĕ. 

 



Тӗрев конспекчӗ ҫырасси 

 Хута вертикаль йӗрпе ҫурмалла уйӑрмалла.  

 Хут листин пӗр енне текста пӗрремӗш хут вуланӑ 

хыҫҫӑн (е вуланӑ вӑхӑтрах) тӗрев сӑмахӗсем ҫырса 

пыраҫҫӗ.  

 Тепӗр енне – иккӗмӗш хут вуланӑ хыҫҫӑн (е вуланӑ 

вӑхӑтрах), сиктернӗ сӑмахсемпе предложенисене хушаҫҫӗ, 

текст авторӗн витӗмлӗ сӑмахӗсемпе сӑмах ҫаврӑнӑшӗсене 

ҫырса хураҫҫӗ. Йӑнӑшсем пулсан – тӳрлетеҫҫӗ. 

 



Асра тытăр! 

Текста кӗскетнӗ чух 

– микротемӑсене; 

– текстӑн тӗп шухӑшне; 

– автор аргуменчӗсене; 

– автор пӗтӗмлетӗвне; 

 кӑларса пӑрахма юрамасть! 

 

 



Изложени ҫырма вӗрентесси 

Кӗскетмелли мелсем 

• Тӗп мар информацие кӑларса пӑрахни 

Тӗп (пит кирлӗ) информаци: текстӑн тӗп шухӑшӗ 

• Улӑштарса пӗтӗмлетни (обобщение с 

заменой) 

• Пӗрлештерни (слияние) 

 



Эксперт мӗн тӗрӗслет? 

Изложенире оригинал текстăн содержанийĕ 

палăрни 

Текст содержанийĕ пĕртте пăсăлман. 2 

1 факт йăнăшĕ пур. 1 

Оригинал текстăн содержанине пачах уçса 

паман е 2 тата ытларах факт йăнăшĕ тунă. 

0 



Эксперт мӗн тӗрӗслет? 

Оригинал текстăн содержанине уçса панă чухнехи 

шухăш туллилĕхĕ, пуплев çыхăнулăхĕ 
Ĕçре логика йăнăшĕсем çук; логика çыхăнăвне тумалли чĕлхе 

мелĕсемпе пĕлсе усă курнă; текста абзацсене пайланă чухне 

йăнăшсем çук. 

2 

Ĕçре логика йăнăшĕ 1 пур; тата/е логика çыхăнăвне тумалли 

чĕлхе мелĕсемпе усă курнă чухне 1 йăнăш тунă; тата/е 1 

йăнăш абзацсем тунă чух кайнă. 

1 

Ĕçре логика йăнăшĕ 1-рен ытла тунă; тата/е логика çыхăнăвне 

тумалли чĕлхе мелĕсемпе усă курнă чухне 1-рен ытла йăнăш 

пур; тата/е абзацсем тунă чухне 1-рен ытла йăнăш тунă. 

0 



Эксперт мӗн тӗрӗслет? 

Пуплев тĕрĕслĕхĕ, уçăмлăхĕ 

Шухăша тĕрĕс те ăнланмалла уçса памашкăн шкул 

ачи йышлă лексикăпа, тĕрлĕ грамматика хатĕрĕпе усă 

курнă. 

2 

Ачан сăмах пуянлăхĕ пур, анчах пĕрешкел грамматика 

хатĕрĕсемпе вĕçĕмсĕр усă курни сисĕнет. 

1 

Сăмах çÿпçи чухăн, пĕрешкел грамматика 

хатĕрĕсемпе вĕçĕмсĕр усă курнă 

0 



Вӑхӑтпа пӗлсе усӑ курӑр!  

 Пӗтӗм экзаменӑн 240 минутӗнчен 80-ӑшӗ изложени 

валли каять.  

Изложени ҫырма – 70 минут:  

5 минут – план тума,  

50 минут – черновик ҫырма; 

15 минут – изложение шурӑ хут ҫине куҫарса ҫырма. 

Текста вулама тата ӑнланса илме панӑ вӑхӑт – 10 минут. 

Ку е вӑл ӗҫе 5–10 минут маларах е каярах пӗтерсен те 

пӗтӗм экзамен 240 минут картинчен тухмалла мар. 

 




